Iechyd a Gofal Cymdeithasol: Modiwl 9 Taflen wybodaeth: Y Dull Dyneiddiol


Damcaniaethau am ddatblygiad dynol

Y Dull Dyneiddiol

Er bod C. Rogers ac A. Maslow wedi datblygu damcaniaethau gwahanol, roedden nhw’n rhannu’r un rhagdybiaethau dyneiddiol pwysig:
· Ei bod yn bwysig astudio’r person cyfan – cyfannol.
· Bod pob unigolyn yn unigryw ac yn gynhenid dda.
· Bod gan bawb ewyllys rydd i ddewis beth a wnaiff a beth fydd e.
· Bod pobl am fyw bywydau bodlon, creadigol a chrwn, am wireddu eu potensial ac am hunansylweddoli.
Maslow
· Caiff pobl eu cymell gan 5 angen (7 yn ddiweddarach) sydd mewn hierarchaeth.

· Rhaid bodloni anghenion sylfaenol/lefel isel (anghenion o ran seicoleg a diogelwch) cyn i anghenion uwch ddod yn bwysig neu’n berthnasol. 
· Anghenion uwch: cymdeithasol, hunan-barch, gwybyddol/deallusol, esthetig, hunansylweddoli.

· Gallai rhywun symud o lefel i lefel, o awr i awr neu o’r naill ddiwrnod i’r llall; e.e. cael ei gymell ar amser cinio gan anghenion ffisiolegol, a’i gymell yn ddiweddarach wrth astudio gan anghenion deallusol. 

· Mae’n bosibl na fydd rhai pobl yn cyrraedd y lefelau uwch am nad yw eu hanghenion sylfaenol am fwyd, diogelwch personol ac yn y blaen wedi’u bodloni.

Rogers
· Mae’r duedd i hunansylweddoli yn dylanwadu ar ymddygiad dynol.

· Er mwyn gwireddu’r potensial hwn a bod yn iach ei feddwl, mae angen lefel uchel o hunan-barch ar y person.
· Bydd plentyn sydd wedi profi agwedd gadarnhaol ddiamod yn meddu ar hunan real (rwyf) a hunan delfrydol (dylwn fod) sy’n weddol gyfath (tebyg) a bydd ganddo lefel uchel o hunan-barch, a bydd yn hyderus, yn agored ac yn ymddiriedus.

· Bydd plentyn nad yw ond wedi profi agwedd gadarnhaol amodol e.e. cariad ac anwyldeb dim ond os yw wedi ‘ymddwyn’ mewn ffordd benodol, hefyd yn datblygu hunan real a hunan delfrydol ond gellir cael bwlch mwy rhyngddyn nhw, a fydd yn achosi lefel isel o hunan-barch, diffyg hyder, gorbryder ac anhapusrwydd, a gallai ymddwyn yn amhriodol. 

· Bydd plentyn nad yw ond wedi profi agwedd negyddol, beirniadaeth a bai hefyd yn datblygu lefel isel o hunan-barch, a fydd yn arwain at afiechyd meddwl a phroblemau yn y dyfodol.

· Wrth wynebu sefyllfa bryderus neu fygythiol, bydd pobl yn defnyddio amddiffyniadau fel gwadu (e.e. peidio ag agor amlen sy’n cynnwys newyddion drwg) neu ystumio canfyddiadol (e.e. rhoi’r bai ar yr athro/athrawes am eich canlyniadau gwael!)

Beirniadaeth:

Mae’n anodd ymchwilio i ddamcaniaethau dyneiddiol ac mae’r dystiolaeth o’r duedd i hunansylweddoli a’r hierarchaeth anghenion yn brin. Er hynny, mae tystiolaeth sy’n cadarnhau rôl y rhiant neu’r athro wrth ddatblygu neu ostwng lefel hunan-barch y plentyn. Mae llawer o bobl sy’n tramgwyddo, sy’n eu niweidio eu hunain neu sy’n isel eu cyflawniad yn profi hunan-barch isel. Dylanwad bach sydd gan y dull Dyneiddiol ar seicoleg gymhwysol heblaw ym maes cwnsela.
